
     R  E  P U  B  L  I  K  A    E   S  H  Q  I  P  Ë  R  I  S  Ë
KËSHILLI BASHKIAK

N J O F T I M
Ju lutemi, gjeni më poshtë njoftimin e mbledhjes së radhës së Këshillit Bashkiak të Tiranës, e cila do të zhvillohet ditën e premte, datë 15 Tetor 2021, ora 13:00. 
Të nderuar anëtarë të Këshillit Bashkiak,
Në zbatim të Aktit Normativ nr. 3, datë 15.03.2020 të Këshillit të Ministrave “Për marrjen e masave të veçanta administrative gjatë kohëzgjatjes së periudhës së infeksionit të shkaktuar nga Covid-19”, të ndryshuar, neni 5, parashikon se “Marrja e vendimeve nga organet kolegjiale, gjatë kohëzgjatjes së gjendjes së infeksionit të shkaktuar nga COVID-19, realizohet edhe nëpërmjet mjeteve të komunikimit elektronik”.
Për sa më sipër, ju përcjell për diskutim dhe votim në rrugë elektronike, projektaktet e paraqitura në njoftimin e shpërndarë nga sekretariati i Këshillit Bashkiak, si më poshtë:
1.Projektvendim “Për dhënien e mandatit të anëtarit të Këshillit Bashkiak znj. Laureta Sinanaj”
2. Projektvendim “Për dhënien e mandatit të anëtarit të Këshillit Bashkiak z. Rodolf Xhillari”
3. Projektvendim “Për trajtimin me subvencionin e qirasë sipas vlerës së tregut të lirë, të individëve/familjeve, pasuritë e të cilëve preken nga shpronësimi për interes publik, në funksion të procesit të rindërtimit, me qëllim realizimin e projektit “Për zonën e re për zhvillim, në njësitë administrative nr. 4 dhe nr. 8, zona “5 Maji””.
4. Projektvendim “Për miratimin e draftmarrëveshjes së bashkëpunimit midis Bashkisë Tiranë dhe Kongresit Kombëtar Rinor “Për financimin dhe zbatimin e programit “Tirana European Youth Capital 2022” dhe Manualit për menaxhimin e tij, që kanë për qëllim financimin dhe zbatimin e programit “Tirana European Youth Capital 2022””.
5. Projektvendim “Për disa ndryshime në vendimin nr. 39, datë 23.05.2016, të Këshillit Bashkiak Tiranë, “Për përcaktimin e linjave të transportit qytetës dhe rrethqytetës të udhëtarëve në Bashkinë e Tiranës, mënyrën e organizimit të shërbimit dhe përcaktimin e stacioneve të qëndrimit të autobusëve të shërbimit në këto linja, të ndryshuar””.
6. Projektvendim “Për miratimin e kërkesës për transferimin në pronësi të Bashkisë Tiranë, të pronës së paluajtshme shtetërore me nr.pasurie 3/165, zona kadastrale 8360 që do të përdoret për ushtrimin e detyrave të saj funksionale në fushën e zhvillimit ekonomik si dhe realizimin e funksioneve apo shërbimeve të tjera për bashkësinë”.
7. Projektvendim “Për miratimin e draft akt-marrëveshjes paraprake për premtim shkëmbimi të pasurisë aktuale me pasurinë e ardhshme, që do të lidhet ndërmjet Bashkisë Tiranë dhe përfituesve, pasuritë e të cilëve shpronësohen për interes publik, në funksion të procesit të rindërtimit”
8. Projektvendim “Për disa ndryshime në vendimin nr.172, datë 21.12.2020, të Këshillit Bashkiak të Tiranës “Për miratimin e programit buxhetor afatmesëm 2021-2023 dhe detajimin e buxhetit të Bashkisë së Tiranës për vitin 2021, i ndryshuar”
Ju faleminderit,
Romina Kuko
Kryetare e Këshillit Bashkiak
MBLEDHJET E KOMISIONEVE
Komisioni i Çështjeve Ligjore dhe Drejtësisë Sociale, do të shqyrtojë pikën 3,4,5,6,7,8 dhe do të mblidhet në sallën e Këshillit Bashkiak, ose do të shprehet elektronikisht ditën e premte datë 15 Tetor, ora 10:00.
Komisioni i Financave dhe Buxhetit, do të shqyrtojë pikën 3,4,6,7,8 dhe do të mblidhet në sallën e Këshillit Bashkiak, ose do të shprehet elektronikisht ditën e premte, datë 15 Tetor ora 11:00.
Komisioni i Mandateve dhe Rregullores, do të shqyrtojë pikën 1,2 dhe do të mblidhet në sallën e Këshillit Bashkiak, ose do të shprehet elektronikisht ditën e premte, datë 15 Tetor ora 12:00.
Materialet shoqëruese të pikës 4 të rendit të ditës, do t'u vihen në dispozicion në vijim. 
Votimi fillon në orën 13:00 të datës 15 Tetor 2021. 
Zyra e Këshillit Bashkiak Tiranë
